
Владимир Уйба удж серти аддзысьліс Коми Республикаса ветеранъяслӧн организацияясӧн веськӧдлысьяскӧд
Аддзысьлӧмыс вӧлі сора тӧлысь 8 лунӧ. Ӧтйӧза организацияясӧн юрнуӧдысьяс висьталісны Коми Республикаса Юралысьлысь могъяс збыльмӧдысьлы асланыс удж йылысь, а сідзжӧ сетісны вӧзйӧмъяс сы серти, кыдзи позьӧ котыртны Коми Республикаса Веськӧдлан котыркӧд ӧтувъя уджсӧ, велӧдны том йӧзӧс радейтны Чужан му, отсавны ветеранъяслы, реабилитируйтны боевӧй тышъясса ветеранъясӧс, нэммӧдны боевӧй тышъясын пӧгибнитӧмаяслысь паметьсӧ, пӧртны олӧмӧ социальнӧй проектъяс.
“Быдӧн тіян пиысь вӧчӧ унатор йӧзкотыр да республиканымӧс сӧвмӧдӧм могысь. Ті – водзмӧстчысь йӧз. Та вӧсна меным зэв тӧдчанаӧсь татшӧм аддзысьлӧмъясыс, кор позьӧ тӧдмавны республикаса олысьяслысь видзӧдласнысӧ. Дерт жӧ, колӧ, медым тайӧ уджыс муніс системнӧя, колана ногӧн да вайис бур бӧртасъяс”, - пасйис Владимир Уйба.
Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй сӧветӧн веськӧдлысь, ветеранъяслӧн удж серти регионса Юралысьлӧн сӧветник Людмила Жукова вӧзйис лӧсьӧдны быд муниципалитетын ветеранъяслы ичӧт керка-интернатъяс. Л. Жуковалӧн кывъяс серти, татшӧм корӧмӧн сы дорӧ шыӧдчылӧны асьныс ветеранъяс. Владимир Уйба вочавидзис, мый Коми Республикаса удж министерство видлалӧ ветеранъяслы керка-интернатъяслысь выль формат.
“Тайӧ лоӧ социальнӧя тӧждысян учреждение, но семейнӧй либӧ патера сяма, кӧні быд ветеранлӧн лоас аслас оланін. Ӧні ми мӧвпалам, кыдзи тайӧс позьӧ вӧчны. Пилотнӧй проектсӧ кӧсъям збыльмӧдны Сыктывкарын”, - гӧгӧрвоӧдіс Коми Республикаса Юралысьлысь могъяс недыр кадколастӧ збыльмӧдысь.
“Афганистанса ветеранъяслӧн Россияса котыр” ставроссияса ӧтйӧза организациялӧн Коми региональнӧй организацияса правлениеӧн веськӧдлысь, ветеранъяслӧн удж серти Коми Республикаса Юралысьлӧн сӧветник Вадим Клюпа корис отсавны босьтны военнӧй техникасӧ, кодӧн оз нин вӧдитчыны, медым сувтӧдны найӧс Воркутаын, Интаын да Усинскын Вермӧмлы сиӧм паркъясын.
Владимир Уйба ошкис мӧвпсӧ. Коми Республикаса Юралысьлысь могъяс недыр кадколастӧ збыльмӧдысь сідзжӧ висьталіс сы йылысь, мый кӧсйӧны лӧсьӧдны том йӧзӧс военно-патриотическӧя быдтан-велӧдан региональнӧй система, кӧні лоӧ бур инфраструктура.
“Визин сиктса “Звезда” патриотическӧй шӧринын ми кӧсъям лӧсьӧдны “Патриот” парклысь неыджыд аналог, - висьталіс В. Уйба. - Сӧмын сійӧ оз ло смотрӧвӧйӧн, а уджаланаӧн, кӧні зонъяс вермасны дасьтысьны армияын служитӧм кежлӧ. Ми сёрнитім нин та йылысь “Звезда” шӧринӧн юрнуӧдысь Андрей Владимирович Кичигинкӧд. Ме сёрниті Оборона министерствокӧд, министрӧс вежысь Юнус-Бек Баматгиреевич Евкуровкӧд, найӧ дасьӧсь сетны военнӧй техникасӧ, кодӧн оз нин вӧдитчыны, велӧдчан ӧружье. Тайӧс ми кутам вӧчны Коми Республикаса военнӧй комиссариаткӧд ӧтвылысь, генерал-лейтенант Евкуров сетіс нин лӧсялана команда”.
“Десантникъяслӧн котыр” десантнӧй войскаясса ветеранъяслӧн Коми республиканскӧй ӧтйӧза организацияса правлениеӧн веськӧдлысь Юрий Беляцкий висьталіс школьникъясӧс Чужан му радейтны велӧдӧм да мужество урокъяс нуӧдӧм серти удж йылысь. Сылӧн видзӧдлас серти, татшӧм урокъяссӧ колӧ нуӧдны быд школаын, и колӧ, медым найӧс нуӧдісны военнӧй юрнуӧдысьяс – боевӧй тышъясса ветеранъяс. Коми Республикаса Юралысьлысь могъяс збыльмӧдысь ошкис вӧзйӧмсӧ.
Удж серти аддзысьлӧмӧ сідзжӧ пырӧдчисны “Боевӧй котыр” ветеранъяслӧн ставроссияса ӧтйӧза организациялӧн Коми республиканскӧй юкӧнӧн юрнуӧдысь Евгений Кононов, “Россияса пытшкӧс делӧяс органъяслӧн да пытшкӧсса войскалӧн боевӧй действиеясса ветеранъяслӧн ассоциация” ставроссияса ӧтйӧза организациялӧн Коми республиканскӧй организацияса правлениеӧн веськӧдлысь Василий Лобанов, пограничнӧй войскаясса ветеранъяслӧн Коми республиканскӧй ӧтйӧза организацияса правлениеӧн веськӧдлысь Виталий Матехин, регионса Удж министерствоӧс петкӧдлысьяс. Коми Республикаса Юралысьлысь могъяс недыр кадколастӧ збыльмӧдысь висьталіс ассьыс видзӧдлассӧ ветеранъяслӧн организацияясса юрнуӧдысьясӧн вӧзйӧм став юалӧм серти. Аддзысьлігӧн сетӧм вӧзйӧмъяс серти кутасны уджавны лӧсялана министерствояс.

Владимир Уйба провёл рабочую встречу с лидерами ветеранских организаций Республики Коми
Встреча состоялась 8 июля. Руководители общественных организаций рассказали исполняющему обязанности Главы Республики Коми о своей деятельности, а также озвучили предложения по организации взаимодействия с Правительством Республики Коми, патриотическому воспитанию молодёжи, оказанию поддержки ветеранам, реабилитации ветеранов боевых действий, увековечиванию памяти погибших в боевых действиях, реализации социальных проектов.
«Каждым из вас очень многое делается для развития общества и республики. Вы – люди с активной гражданской позицией. Поэтому для меня очень важны такие встречи, во время которых я получаю обратную связь от жителей республики. Конечно, важно, чтобы эта работа была системная, конструктивная и приносила результат», - отметил Владимир Уйба.
Председатель Коми республиканского Совета ветеранов (пенсионеров) войны, труда, Вооруженных сил и правоохранительных органов, советник Главы Республики Коми по делам ветеранов Людмила Жукова выступила с предложением создания в каждом муниципалитете домов-интернатов для ветеранов малой вместимости. По словам Л. Жуковой, с такими просьбами к ней обращаются сами ветераны. Владимир Уйба ответил, что Минтруд Республики Коми прорабатывает новый формат домов-интернатов для ветеранов.
«Это будет учреждение социальной опеки, но такого семейного или квартирного типа, в котором у каждого ветерана будет своё жилое помещение. Сейчас мы продумываем концепцию. Пилотный проект хотим отработать в Сыктывкаре», - пояснил врио Главы Республики Коми.
Председатель правления Коми региональной организации общероссийской общественной организации «Российский союз ветеранов Афганистана», советник Главы Республики Коми по делам ветеранов Вадим Клюпа попросил содействия в получении отработанной военной техники для парков Победы в Воркуте, Инте и Усинске.
Владимир Уйба идею поддержал. Врио Главы Республики Коми рассказал также о планах по созданию региональной системы военно-патриотического воспитания молодёжи с развитой инфраструктурой.
«Мы хотим создать на базе патриотического центра «Звезда» в селе Визинга небольшой аналог парка «Патриот», - рассказал В. Уйба. – Только он будет не смотровой, а действующий, где наши ребята перед службой в армии будут проходить хорошую подготовку. С руководителем «Звезды» Андреем Владимировичем Кичигиным мы эту идею тоже обсуждали. С Минобороны, замминистра Юнус-Беком Баматгиреевичем Евкуровым, я переговорил, они готовы предоставить отработанную технику, учебное оружие. Мы будем это делать совместно с военным комиссариатом Республики Коми, соответствующая команда от генерал-лейтенанта Евкурова уже дана».
Председатель правления КРОО ветеранов десантных войск «Союз Десантников» Юрий Беляцкий рассказал о работе по патриотическому воспитанию школьников и проведении уроков мужества. По его мнению, такие уроки должны быть в расписании каждой школы, а проводить их должен настоящий военрук – ветеран боевых действий. Исполняющий обязанности Главы Республики Коми предложение поддержал.
В рабочей встрече также приняли участие руководитель КРО ВОО ветеранов «Боевое братство» Евгений Кононов, председатель правления КРО ООО «Ассоциация ветеранов боевых действий органов внутренних дел и внутренних войск России» Василий Лобанов, председатель правления КРОО ветеранов пограничных войск Виталий Матехин, представители регионального Минтруда. Врио Главы Республики Коми представил свою позицию по всем вопросам, затронутым лидерами ветеранских организаций. Озвученные в ходе встречи предложения будут проработаны профильными министерствами.

